LA VEIGA

La comarca lleonesa de La Veiga va dende les puertes d'Astorga a les de La Bafieza, una
hermosa y amplia vega regada polos rios Tuertu y Orbigu, y custodiada dende les altures poles
feves casique eternes del Telenu.

La primer Veiga de la Via de la Plata

A poco mas de dos kildmetros al este de Santiagomillas, corazén econdmicu del pais
de los maragatos, cambien la tierra y el paisaxe. Les fries y asperes llombes de La Somoza
conviértense, de golpe, nuna amplia vega. Cambia I'arquitectura popular, los usos agricoles y
el trabayu tradicional de los sos habitantes.

Un cambiu tan desaxerdu que, tovia agora, pue alvertise. San Xusto de la Veiga, a
malapenes otros dos kildbmetros d’Astorga, tamién hacia I'este, tovia sigue calteniendo esta
diferencia. Pero, onde dafechamente se muestra en tol so esplendor, ye entrando na vega pola
SO cabecera, les tierres de Valderréi, ente les agles del riu Turienzu y la llinea de llombes que
la separen de la comarca de la Valduerna.

El Camin de Santiagu atraviésala, enantes d’entrar n’Astorga. La Unica gran poblacion
qu’alcontraba esta ruta dende la so salida d’Hospital d’Orbigu yera la de San Xusto de la Veiga.
La Via de la Plata cruzala entera, camin de La Bafieza, pela qu’hasta bien pocos afios fueran
les riques vegues agricoles del riu Tuertu.

A poco de dexar Santiagomillas, la belleza del paisaxe, verde y llanu (la tierra chana)
llama poderosamente I'atencién. La llinea del horizonte marquenla, al surueste, les feves del
Telenu, y al norte los pequefios xerros de La Cepeda y I'Orbigu. La llarga alfombra verde dexa
pasu, un poco mas abaxu, aportando a Bustos y a Valderréi, a les primeres tierres de llabranza.

Con too, 'abandonu de la tierra ye xeneralizau. Los campos ensin roturar, les sebes
atacaes d’artos, los pueblos ensin xente, les cases derrumbaes, los caminos escaecios. Y, too
ello, a malapenes cinco kilometros de I'autovia A-6 que xune Madrid con A Corufia. Y, too ello,
al pie de poblaciones populoses como Astorga y La Bafieza, o como la mesma Riegu de la
Veiga, en plena carretera Nacional-VI, agora venida a menos dende la inauguracion de
'autovia. Un abandonu que se fai mas bultable cuando vemos la recuperacién de la vivienda
maragata na comarca vecina o la declaracion de Monumentu Nacional al pueblu de
Santiagomillas.

La Veiga, con too, merez una visita. Dende’l puntu de vista de l'arquitectura popular,
representa una zona de transicién ente la piedra y 'adobe. Ente los sos vezos, tovia enforma
enraigonaos ente los sos habitantes, consérvense los del conceyu abiertu, la facendeira, la
veceira... asina como la particular celebracion del antruexu.

Dende’l puntu de vista llinguisticu, atopamonos na ultima comarca hacia I'este que
caltién los diptongos “ei” (veiga, facendeira...) y “ou” (outru), ente otres caracteristiques propies
del lleonés, como la “f inicial” (facer, fornu, filu...) o la “Il inicial” (llobu, lluna...). Rasgos que van
desapareciendo pasu ente pasu a poco de pasar el riu Orbigu. Ensin dexar de recordar que,
estos rasgos propios del lleonés, malapenes s’advierten na poblaciéon mas vieya del llugar,
dexando constancia d’un retrocesu xeneralizau en buena parte de Lledn.

La Via de La Plata

Lo que conocemos como Via de La Plata fue, dende época romana, la principal via de
comunicacién del norueste peninsular. Orixinariamente serviria pa xunir les ciudaes de Mérida
(Emérita Augusta) y Astorga (Asturica Augusta).

Astorga convirtiose, a poco de la conquista romana, na “civitas” por escelencia.
Convirtiéndose en pocos afios nel principal centru econémicu, politicu, administrativu y relixosu
de tol area. D’ehi la so rapida conversion en fiudu de tolos caminos.

El principal d’ellos, la Via de la Plata, nun yera I'inicu. Una ciuda romanizadora como
Astorga necesitaba mantener buenes comunicaciones coles bases del so exércitu d’ocupacion:
la Legio VII Gémina (los raigafos de I'actual Lledn capital) y la Legio X Gémina (aglies abaxo

del riu Orbigu, cerca de la ciuda de Brigaecium, actual Benavente). Amas d’otra llarga serie de
rutes menores, como la que la comunicaba con Lucus Augusti (anguafiu Lugo), Bracara
Augusta (agora Braga) y Lucus Asturum (nel centru d’Asturies, posiblemente Llugo de Llanera).

Una lapida funeraria, incrustada nel esquinal d’una paré de la ilesia de Villagarcia de la
Veiga, da cuenta d’aquel tiempu. Conserva una inscripcion dedicatoria d’'un soldau al so
compairieru de cohorte, muertu.

El nome de Via de la Plata deriva del arabe “ad lata” (el camin), nome que garrd
durante los afios de dominacion musulmana y que continud siendo, a lo llargo de la Eda Media,
la principal via de comunicacion ente les ciudaes de Mérida y Astorga. Hasta bien mediau’l
sieglu XIX, esta via, transitada polos arrieiros y traxineiros maragatos, continué siende I'exe de
comunicacion ente’l norte y el sur d’Espafa.

La importancia turistica actual del Camin de Santiagu, heriede del itinerariu medieval
de pelerinaciones, orixiné la fiebre polos senderos de llargu recorriu n’Espana. Asina, la Via de
la Plata paso a querer nacer en Xixon, en vez de n’Astorga, y a morrer en Sevilla, en cuentes
de Mérida. Los modernos folletos turisticos ya contemplen esta ampliaciéon y, como ye mester,
un esplicacion hestérica bastante pelerina.

La comarca de La Veiga

Arrequexada ente comarques con una fuerte identida, como La Maragateiria, La
Cepeda o La Valduerna, la comarca de La Veiga, dafechamente despoblada, conserva
interesantes rasgos propios.

Compénenla seis conceyos. Al norte, como abriéndose pasu ente I'Orbigu y Astorga,
San Xusto de la Veiga. Regaos poles agues del Turienzu, los conceyos de Valderréi, Riegu de
la Veiga y Santa Maria de la Isla. Y, los dos ultimos, a orielles del Orbigu, San Cristébal de la
Polantera y Sotu de la Veiga.

La unida del paisaxe en toos ellos ye manifiesta. El verde contrasta cola color de les
tierres d'El Paramu, que s’alcuentren na mas trespasar I'Orbigu pel Gnicu llugar posible, I'tltimu
pueblu de la comarca, Requeixu de la Veiga. Una diferencia que se marca per otra parte, como
comentaba enantes, coles tierres de La Maragateiria, enforma mas irregulares.

Sorprende, mas que nada, el contraste con El Paramu. Toponimicamente, por
exemplu. Los pueblos de la parte ueste del riu, suelen llevar I'apelliu de la comarca: Seisén de
la Veiga, Villamediana de la Veiga, Vecilla de la Veiga, el mesmu Sotu de la Veiga, Santa
Colomba de la Veiga y el ya citau Requeixu de la Veiga, na cufia que faen los rios Orbigu y
Tuertu. Una amuesa mas de la verda del refran: les montafies xunen y los rios separen.

Na tierra cultivense remolacha, pataca, fabes y cereales. Una buena tierra siempre mui
bien cuidada y regada, arriendes de poles agiies del Tuertu poles del Orbigu y les sos preses:
el Moru, la Guerga Torina y el Canal Altu de Villares.

Les fabes fueran otrora d’'una calida escelente, pero agora malapenes se llanten mas
que pal consumu familiar. Vendiense pol so nome nos mercaos de Madrid, A Corufia o Uviéu,
siendo mui apreciaes na ellaboracion de la fabada asturiana.

La tierra sigue teniendo una gran importancia na vida diaria de los habitantes de La
Veiga, por mas qu’agora la mayor metada d’ellos trabaye nos pequefios talleres, fabriques y
servicios de los alredores d’Astorga. Esta importancia compruébase nos periodos de seca, que
cuando son mui prollongaos siguen moviendo a una llarga serie de procesiones rogatives a la
Virxen, que suelen terminar nel vecin santuariu marianu de Castrotierra de la Valduerna, o
procesionando dende elli hasta la catedral d’Astorga.

Tovia agora, la matanza, vuelve a ser un buen momentu pa ver a les families alredor de
I'ancestral vezu. Ya ye tiempu de xelaes, lo que permite que cure aina la carne. Vienen a tener
llugar ente San Martin y San Andrés, de primeros a finales del mes de payares. L’ambiente de
la matanza ye festivu. El gochu siempre fuera una de les bases de la economia familiar y de
I'alimentacion.

El ritual ye’'l propiu de toles tierres del norte. El dia enantes nun se da de comer al
gochu en tol dia, de manera qu’al dia siguiente tenga llimpiu’l butiellu. Los aperios propios del
matarife y de los ayudantes tan dispuestos y ordenaos. Los glayios del animal y les voces de

los qu’intervienen, indiquen a les clares qu’el sacrificiu dio apienzu. Del gochu too s’aprovecha.
El sangre pa morcielles. El rau, churruscau con paya, fai les delicies de los asistentes. Los
buenos tastadores ya puen dicir: “Esti gochu va saber bien”, o mal, segun el paladar
respuenda. Hasta la vexiga valia, mas que val. Yera, convenientemente cosida ya hinchada, la
rudimentaria pelota de los xuegos infantiles. El dia depués de la matanza cominza’l despiece y
los llabores pa enchorizar.

La vivienda ye la propia de transicion ente la piedra, predominante ya na Maragateiria,
y 'adobe, qu’amuesa les sos mayores espresiones en El Paramu. La casa tradicional, de la
que malapenes queden exemplos en mui mal estau de conservacion, yera de dos plantes. El
tapial de les paredes fue sustituyéndose, a lo llargo del sieglu XX y mas hacia’l final, polos
rebocos de cementu, posteriormente pintaos o encalaos.

Un gran portalon de madera da accesu a la vivienda, que tamién mira a la cai per
grandes ventanales. Un d’ellos, el boqueirdn, servia pa dar entrada a la paya pal ganau, ya que
la corte solia tar embaxo. Too ello, rematao por teya arabe, enxamas por llouxas de pizarra.

El xalé modernu ta acabando con esti tipu de vivienda tradicional. Un exemplu ye’l
pueblu de Teyadinos, onde ya nun queda nengun teyau en pie. Pocos tamién nel vecin pueblu
de Teyaos. Como la vivienda, I'abandonu algama a los palombares y al restu de construcciones
adicionales a la casa, como cortes y payares.

La desaparicion del adobe y el tapial, elementos de construccidon mui probes pero mui
caracateristicos de delles comarques lleoneses, ye una constante. La diferencia en comarques
como ésta, o la vecina d’El Paramu, ente finales de los afos setenta y agora, poco mas de
venti, ye enorme. Pueblu a pueblu compruébase como, al regresu de la emigracion,
principalmente a les mines asturianes, los fios de los sos antiguos habitantes arreglaron les
vieyes cases conservando poco mas que I'espaciu, convirtiendo en lladrillu lo que fuera tapial y
en teya de cementu o uralita lo que fuera teya roxa.

Un cambiu que, daes les condiciones de vida d’entds, toos reconocen como necesariu
y que sirvi6 pa meyorar la hixene y la dignida de les persones. Lo que nun quita pa que,
tamién, se piense que les autoridaes debieran tomar cartes nel asuntu y ponese a recuperar
delles de les poques viviendes tradicionales que queden en pie como memoria etnografica
d’esta tierra y d’esta xente.

El folclor, y nesti casu a ritmu de jota, conserva perfectamente la memoria d’esta
dependencia de la tierra: “Dicesme qu’eres mui ricu / y llabras con tres pareyas / y las mulas
son prestadas / y las tierras son de renta”.

La xente de La Veiga

A poco que se fale cola xente d’esta comarca una hestoria se repite ente los sos
habitantes con respectu al so orixen: el de ser una comarca de repoblaciéon. Un fenémenu ésti,
que de ser ciertu, tien d’habese dao hai dalgo mas de mil afios, afayase fondamente
enraigonau na creencia popular.

Documentalmente solo queda constancia de delles adxudicaciones de pumaraes per
parte del Marqués d’Astorga nes tierres de San Cristobal de la Polantera o del Conde de Luna
en Posadiella de la Veiga. Otros llugares facieron vinculaos a 6rdenes militares, como fue la
Hospitalaria de San Xuan de Xerusalén nel sitiu de San Roman I'’Antiguu.

Pero, esta conciencia de ser una tierra de repoblaciones estiéndese per tola vega del
Orbigu. Asina entellacense hestories de repoblamientos mozarabes (que segun dellos fueron
éstos los que construyeron les primeres preses de riegu, d’ehi qu’el nome d’'una d’elles tovia
conserve’l so orixen), como de soldaos d’otres partes d’Europa que vinieron a ayudar naquellos
primeros afios de la reconquista y que terminaron por convertise en vecinos del llugar por favor
del sefior cola concesion d’unes tierres.

Esti ye probable que sea I'aniciu d’'un topénimu como Polantera, que derivaria del de
Puebla Entera. De manera que los vecinos d’estos llugares rexiriense por una Carta Puebla,
como ocurriera en tantos otros llugares, y qu’equi sedria “entera”, o sea que contarien cola
propieda de la tierra y el derechu al nomamientu d’'un alcalde y d’un xusticia, p’alministrar los
bienes xenerales y facer cumplir les lleis y lo que dictare’l conceyu.

La figura del conceyu, o conceyu abiertu, pervive en buena parte de los pueblos de La
Veiga. Tolos vecinos cuenten con voz y votu y suelen axuntase, como nel casu de Guerga de
Garaballes, al toque de la campana.

En conceyu decidense munchos de los llabores comunales del pueblu y especialmente
la facendeira y la veceira. La facendeira refier a los trabayos comunales acordaos en conceyu,
como l'arreglu de los caminos y de les acequies, I'apagar los fueos o reteyar la ilesia. La
veceira, que tamién se llama la vaqueira, ta, pola contra, casique en completu desusu.
Tratabase del nomamientu diariu d’un pequefiu grupu de persones pa llindiar el ganau de tolos
vecinos del pueblu, devolviéndolu a los sos respectivos duefios y llugares al finar la xera.

En fin, una tierra que, ensin escaecer del too los sos raigafios vinculaos a la tierra, de
los que vien el propiu nome de La Veiga, amuesa los mesmos sintomes d’abandonu d’otres
tierres cercanes. Los fios de los que tuvieron que dise vuelven, pero la so relacion cola tierra
enxamas va volver a ser la mesma de los sos mayores.

